საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი

ბრძანება

[bookmark: _GoBack]მსოფლიო ბანკის (WB IBRD სესხი 9113-GE) და აზიის ინფრასტრუქტურის საინვესტიციო ბანკის (AIIB სესხი L0388A) სესხის ფარგლებში  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში საკოორდინაციო კომისიის შექმნისა და პროექტთან დაკავშირებით განსახორციელებელ ზოგიერთ ღონისძიებათა შესახებ

„საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-20 მუხლის მე-5 პუნქტის, ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ” საქართველოს მთავრობის 2018 წლის 14 სექტემბრის N473 დადგენილებით დამტკიცებული დებულების მე-6 მუხლის მე-2 პუნქტის ,,ო“ და ,,ჟ“ ქვეპუნქტებისა და 21-ე მუხლის  შესაბამისად და საქართველოსა და მსოფლიო ბანკს (WB IBRD სესხი 9113-GE), აგრეთვე საქართველოსა და აზიის ინფრასტრუქტურის საინვესტიციო ბანკს (AIIB სესხი L0388A) შორის გაფორმებული სესხის (შემდეგომში - პროექტი) გათვალისწინებით, 

ვბრძანებ:

მუხლი 1. პროექტთან დაკავშირებული ღონისძიებების კოორდინაციის მიზნით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში (შემდგომში - სამინისტრო), პროექტის განხორციელების ვადით, შეიქმნას საკოორდინაციო კომისია (შემდგომში - კომისია) შემდეგი შემადგენლობით:
ა) თამარ გაბუნია - მინისტრის პირველი მოადგილე, კომისიის თავმჯდომარე;
ბ) თამარ ბარკალაია - მინისტრის მოადგილე, კომისიის თავმჯდომარის მოადგილე;
გ) გიორგი წოწკოლაური - მინისტრის მოადგილე, კომისიის თავმდჯომარის მოადგილე;
დ) - პოლიტიკის დეპარტამენტის წარმომადგენელი; კომისიის წევრი;
ე) - საფინანსო-ეკონომიკური დეპარტამენტის წარმომადგენელი; კომისიის წევრი;
ვ) - ადმინისტრაციის წარმომადგენელი, კომისიის წევრი;
ზ) სსიპ - ლ. საყვარელიძის სახ. დაავადებათა კონტროლისა და საზოგადოებრივი ჯანმრთელობის ეროვნული ცენტრის წარმომადგენელი;
თ) სსიპ -  საგანგებოს სიტუაციების კოორდინაციისა და გადაუდებელი დახმარების ცენტრის წარმომადგენელი.
ი) სსიპ -  სამედიცინო და ფარმაცევტული საქმიანობის რეგულირების სააგენტოს წარმომადგენელი.

2. კომისიის მუშაობაში, სათათბირო  ხმის უფლებით მონაწილეობის მიღება ეთხოვოს:
ა) მსოფლიო ბანკის წარმომადგენელს-----
ბ) -------
გ) ---------

მუხლი 2. დამტკიცდეს კომისიის თანდართული დებულება. 

მუხლი 3.  პროექტით გათვალისწინებული ღონისძიებების უზრუნველსაყოფად დაევალოს:
ა) სამინისტროს იურიდიულ დეპარტამენტს უზრუნველყოს პროექტთან დაკავშირებული ან პროექტის ფარგლებში მიღებული სამართლებრივი აქტების (მინისტრის ბრძანება, მთავრობის დადგენილება, მთავრობის განკარგულება) მიღების თაობაზე პროგრამის მენეჯერის (PIU-ს ხელმძღვანელი), ოფიციალური ინფორმირება დეს-პროგრამის მეშვეობით. 
ბ) სამინისტროს ადმინისტრაციას PIU-ს წევრების ჩართვა სამინისტროს დოკუმენტბრუნვის ელექტრონულ სისტემაში.

მუხლი 4. წინამდებარე ბრძანების შესრულებაზე კონტროლს განვახორციელებ პირადად. 

მუხლი 5. ბრძანება ძალაშია ხელმოწერისთანავე.


მინისტრი 								ეკატერინე ტიკარაძე


საკოორდინაციო კომისიის დებულება

მუხლი 1. ზოგადი დებულებები
1. წინამდებარე დებულება შემუშავებულია საქართველოსა და მსოფლიო ბანკს (WB IBRD სესხი 9113-GE), აგრეთვე საქართველოსა და აზიის ინფრასტრუქტურის საინვესტიციო ბანკს (AIIB სესხი L0388A) შორის გაფორმებული სესხის (შემდეგომში - პროექტი) მონიტორინგისა და ზედამხედველი ინსტიტუციური მექანიზმინის შესაქმნებლად. 
2. წინამდებარე დებულება განსაზღვრავს საკოორდინაციო კომისიის ზოგად ფუნქციებს პროექტთან მიმართებაში და საკოორდინაციო  კომისიის მუშაობის ორგანიზაციულ საკითხებს. 

მუხლი 2. საკოორდინაციო კომისიის ფუნქციები და უფლებამოსილებები
1. საკოორდინაციო კომისია:
ა) უზრუნველყოფს პროექტის განხოციელების კოორდინაციას, რისთვისაც განიხილავს პროგრამის მიღწევებს, დაგეგმილ აქტივობებს, პროგრამის რისკებსა და მათი დაძლევის სტრატეგიებს. 
ბ) ახორციელებს კოორდინაციას და მონიტორინგს პროექტის ფარგლებში შექმნილი პროექტის განმახორციელებელი ერთეულის (შემდგომში - PIU) საქმიანობაზე. ამასთან, გეგმიურად, კვარტალში ერთხელ მაინც, განიხილავს PIU-ის ანგარიშს პროექტის მიღწევებთან დაკავშირებით, რომელიც უნდა მოიცავდეს ინფორმაციას: 
ბ.ა) პროექტის საოპერაციო სახელმძღვანელოს შემუშავების შესახებ, რომელიც უნდა შეიცავდეს: პროექტის განხორციელებისთვის დეტალურ სახელმძღვანელოსა და პროცედურებს, მათ შორის: ადმინისტრირებას და კოორდინაციას, მონიტორინგსა და შეფასებას, ფინანსურ მართვას, შესყიდვებისა და აღრიცხვის პროცედურებს, გარემოსდაცვითი და სოციალურ გარანტიებს, ანტიკორუფციისა და თაღლითობის შემსუბუქების ღონისძიებებს, საჩივრების გამოსწორების მექანიზმს, დებულებებს პერსონალური მონაცემების შეგროვებისა და დამუშავების თაობაზე საქართველოს კანონის "პერსონალურ მონაცემთა დაცვის შესახებ" შესაბამისად და კარგი საერთაშორისო პრაქტიკის შესაბამისად, პროექტის განხორციელებისთვის ფუნქციებსა და პასუხისმგებლობებს, მათ შორის, სააგენტოების განსაკუთრებულ ფუნქციებსა და პასუხისმგებლობებს, რომლებიც ჩართულნი არიან პროექტის განხორციელებაში და ბანკისთვის მისაღები ფორმითა და შინაარსით სხვა ღონისძიებებსა და პროცედურებს, რაც შეიძლება საჭირო იყოს პროექტის ეფექტური განხორციელებისთვის.
ბ.ბ) ბიუჯეტისა და ანაზღაურების სახელმძღვანელოს (”გლობალური ბიუჯეტის და ანაზღაურებების სახელმძღვანელო”) შემუშავების შესახებ, რომელიც ეხება საქმიანობას ჯანმრთელობის სექტორის მზაობისთვის პროექტის ნაწილი 1 (ბ)-ს ფარგლებში, მათ შორის: ბიუჯეტის განაწილება, ამგვარი ბიუჯეტის განაწილების გამოთვლის, განხილვის, დამტკიცებისა და გადაცემის მეთოდოლოგია, ანაზღაურების დეტალური მექანიზმები, ფულადი სახსრების მიმოქცევისთვის საჭირო და ამ აქტივობების ეფექტური განხორციელებისთვის საჭირო სხვა ღონისძიებები და პროცედურები ბანკისთვის მისაღები ფორმითა და შინაარსით;
ბ.გ) ბანკისთვის შესათავაზებელი გეგმის („ქმედების გეგმა“) თაობაზე, რომელიც ადგენს გრაფიკს და იმ გადასადგმელ ნაბიჯებს იმ რეკომენდაციების შესასრულებლად, რაც განსაზღვრულია 2018 და 2019 წლების საქართველოს სახელმწიფო აუდიტის სამსახურის ანგარიშებში, რომელიც ეხება სოციალური დახმარების პროგრამის და საპენსიო პროგრამის ინფორმაციულ სისტემას და შესაბამისად საპენსიო რეფორმას, რომელსაც ახორციელებს სოციალური მომსახურების სააგენტო, და სხვაგვარი ქმედებები, რომლებიც აუცილებელია სოციალური მომსახურების სააგენტოს სოციალური დახმარების პროგრამის ინფორმაციული უსაფრთხოების მართვის სისტემების ეფექტური განხორციელებისთვის, „პერსონალურ მონაცემთა დაცვის შესახებ“ საქართველოს კანონისა და კარგი საერთაშორისო პრაქტიკის შესაბამისად; და (ბ) ხელმოწერის თარიღიდან არაუგვიანეს სამოცი (60) დღისა, მიიღოს ბანკის ქმედებათა გეგმა, ბანკის რეკომენდაციების გათვალისწინებით და ამის შემდეგ დაიწყოს ქმედებათა გეგმის განხორციელება მისი პირობების შესაბამისად, ბანკისთვის დამაკმაყოფილებელი ფორმით.
ბ.დ) იმის შესახებ, რომ  მიღებულია ყველა საჭირო ზომა, ბანკისთვის რეგულარული ანგარიშების შეგროვების, შედგენისა  და მიწოდების გზით, იმ სიხშირით როგორც ეს მითითებულია პროექტის ESCP- ში და დაუყოვნებლივ, ცალკეული ანგარიში ან ანგარიშები, თუ ეს მოთხოვნილია ბანკის მიერ, ინფორმაცია ESCP -თან შესაბამისობის სტატუსის და გარემოსდაცვითი და სოციალური ინსტრუმენტების შესახებ რაც მოხსენიებულია მასში, ყველა ასეთი ანგარიში ბანკისთვის მისაღები ფორმითა და შინაარსით განსაზღვრავს, მათ შორის: (i) ESCP-ის განხორციელების სტატუსს; (ii) პირობებს, ასეთის არსებობის შემთხვევაში, რომლებიც ხელს უშლის ან ემუქრება ESCP – ის განხორციელებას; და (iii) ამგვარი პირობების მოსაგვარებლად მიღებულ ან აღმდგენ ზომებს; და (ბ) დაუყოვნებლივ ეცნობება ბანკს ნებისმიერი ინციდენტის ან უბედური შემთხვევის შესახებ, რომელიც დაკავშირებულია პროექტთან, ან შეიძლება გავლენა იქონიოს პროექტზე, რომელმაც მოსალოდნელია მნიშვნელოვანი უარყოფითი გავლენა იქონიოს გარემოზე, დაზარალებულ საზოგადოებებზე, საზოგადოებაზე ან მუშებზე, ESCP-ს შესაბამისად, მასში მოხსენიებულ გარემოზე და სოციალურ ინსტრუმენტებზე და გარემოსდაცვითი და სოციალურ სტანდარტებზე.
ბ.ე) საჩივრების მექანიზმის თაობაზე, რათა ხელი შეუწყოს პროექტით დაზარალებულთა პრობლემების მოგვარებას და საჩივრების განხილვას და მიიღოს ყველა საჭირო და მიზანშეწონილი ზომა, რომ მოგვარდეს ან ხელი შეეწყოს ამგვარი პრობლემების მოგვარებას და საჩივრების განხილვას, ბანკისთვის მისაღები ფორმით.
გ) ახორციელებს სხვა უფლებამოსილებებს პროექტის შესაბამისად, სამინისტროს მიერ განსახორციელებელი ღონისძიებების უზრუნველყოფისათვის. 

მუხლი 3. საკოორდინაციო კომისიის მუშაობის წესი
1. საკოორდინაციო კომისია საქმიანობას ახორციელებს სხდომების მეშვეობით ან ელექტრონულად, კომისიის თავმდჯდომარის გადაწყვეტილებით. 
2. საკოორდინაციო კომისია იკრიბება არანაკლებ კვარტალში ერთხელ მაინც, რა დროსაც საკითხებს განიხილავს წინასწარ განსაზღვრული დღისწესრიგის შესაბამისად და იღებს შესაბამის გადაწყვეტილებებს და/ან რეკომენდაციებს. 
3. საკოორდინაციო კომისიას ხელმძღვანელობს საკოორდინაციო კომისიის თავმჯდომარე. საკოორდინაციო კომისიის თავმჯდომარის არყოფნის შემთხვევაში - თავმჯდომარის ერთ-ერთი მოადგილე.
4. საკოორდინაციო კომისია უფლებამოსილია თუ მასში მონაწილეობს 5 წევრი მაინც. საკოორდინაციო კომიიის გადაწყვეტილება მიიღება, თუ მას მხარს დაუჭერს დამსწრეთა ნახევარზე მეტით. 
5. საკოორდინაციო კომისიის გადაწყვეტილება ფორმდება ოქმის სახით, რომელსაც ხელს აწერს საკოორდინაციო კომისიის თავმჯდომარე და მდივანი. 
6. საკოორდინაციო კომისიის თავმჯდომარე განსაზღვრავს საკოორდინაციო კომისიის მუშაობის სხვა პროცედურულ საკითხებს, რაც არ არის დარეგულირებული წინამდებარე ბრძანებით. 
7. საკოორდინაციო კომისიის სამდივნოს ფუნქციების შესრულებას ახორციელებს PIU. 


